
	ఉత్సాహ.	
సాగరాల నాలిఁగింట జనదనర్చి కొండలన్

దేగలట్టి నగచరాలి దిగ్గనించినంతనే

యేఁగి శీఘ్రయానసరణి నిచ్చలం దలంచఁగా

నాగడియనె సంతసాన నట్ల తెచ్చియిచ్చినన్.

             గతి రాజనిలయసంగతి నిడించి

శతధృతినందనశాంతహృదయజటి

             కల్యాణదినలగ్నఘటికఁ దెలిసి

ఘనత ననేకర్షిగణసంగతి దనర్చె

             హితశాస్త్రసరణిని యిచ్ఛ నలరి

దశరథాగ్రజరాజితరణిని తగఁ జీఱి

             తనర సింహాసనస్థాయిఁ జేసి

సరగ సాకేతరాజిసంస్థాని కింకఁ

గర్త యీతండె యని శంఖకలితతీర్థ

స్నాయిగాఁ జేయ నెదలందు సంతసించి

కణఁగి నరదైత్యహరిఘటల్ కాంక్ష నిలచె.

             గాలికఱ్ఱలచేత ఘటన దాల్చి (?)

యర్కజాంగదరాక్షసాధీశుల నిజా

             ద్యఖిలనాయకతతి యలరి తలఁచ

శేషాంశజాతుఁడౌ చిన్నిరానెల దాస

             గతిఁ గార్యసరణిఁ దా గడఁగి తీర్చ

శతధృతినందనజటిలాగ్రణి యనేక

             గణన నాశిష లీయఁ గాంక్ష లెచ్చి

ధరణి కధికర్తయై సిరి దనర నిల్చెఁ

గనకసింహాసనధరిత్రిఁ గళల నిండి

శశిగ్రహాళికి నది చక్కి నెగసినట్ల

దాశరథి యష్టహరిదీశతతి జెలంగ.

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

